
გრადუსით მატებას, შედეგები შეიძლება იყოს დამღუპველი. 

 

საკვანძო სიტყვები: კლიმატი, ცვლილება,  ტემპერატურა, წყალდიდობა. 

 

კლიმატის ცვლილება ჩვენი დროის ყველაზე დიდი ეკოლოგიური  პრობლემაა. 

არავითარ შემთხვევაში არ უნდა განვასხვავოთ ეკოლოგიური და კლიმატური პრობლე-

მები ერთმანეთისგან,  ისინი ერთია.  მეცნიერების მტკიცებით კრიზისი უკვე დადგა და 

მგომარეობა სპეციალისტების ვარაუდზე სწრაფად უარესდება. სამწუხაროდ, ეს ცვლი-

ლებები ბუნების ეკოსისტემას და კაცობრიობის ბედს უქმნის საფრთხეს.  

მსოფლიოს არც ერთი კუთხე არ არის დაცული კლიმატის ცვლილების დამანგრე-

ველი შედეგებისგან. ტემპერატურის მატება პირდაპირ არის პასუხისმგებელი გარემოს 

დეგრადაციაზე, სტიქიურ უბედურებებზე,  საკვებისა და წყლის დაუცველობაზე, ეკო-

ნომიკურ შოკებზე, კონფლიქტებსა და ტერორიზმზე. ზღვის დონე მატულობს, არქტი-

კული მყინვარები დნება, მარჯნის რიფები კვდება, ოკეანის მჟავიანობა იმატებს და 

ტყის ხანძრები მძვინვარებს. ცხადია, რადიკალურად ახალი მიდგომაა საჭირო. ვინაი-

დან კლიმატის ცვლილებით გამოწვეული ზიანის შედეგები თითქმის შეუქცევადი ხდე-

ბა, დროა გადამწყვეტი კოლექტიური მოქმედებისთვის. 

სათბურის აირების კონცენტრაციის უპრეცედენტოდ  ზრდის გამო, ბოლო 150  

წლის განმავლობაში კლიმატის ცვლილება ატმოსფეროში სწრაფი ტემპით მიმდინარე-

ობს. სწრაფად მიმდინარე კლიმატის ცვლილება ცოტა დროს გვიტოვებს მოსალოდნე-

ლი ცვლილებისათვის მოსამზადებლად და მისი უარყოფითი ზემოქმედების შესამცი-

რებლად. 

„სათბურის ეფექტით“ გამოწვეული მავნე შედეგები სულ უფრო მეტ მრავალფე-

როვნებასა და ინტენსივობას ავლენს წლიდან წლამდე, გაზრდილია ექსტრემალური 

მოვლენების ინტენსივობა და სიხშირე, შავი ზღვის სანაპირო ზონაში გაძლიერდა ნაპი-



 

 

რის ეროზიისა და ჩარეცხვის პროცესი, რაც კიდევ უფრო ამძაფრებს და სასწრაფოს 

ხდის პრობლემის მოგვარების აუცილებლობას. 

მეცნიერთა პროგნოზით, 21-ე საუკუნეში გრენლანდიისა და ანტარქტიდის ყი-

ნულსაფარის განადგურება გამოიწვევვს ზღვის დონის მატებას 40  სანტიმეტრით და 

ზოგადად, ოკეანის დათბობა გამოიწვევს მთის მყინვარებისა და პოლარული ყინულის 

დნობას, რაც  საკმარისია იმისთვის რომ, ნახევარი მეტრით ამაღლდეს მსოფლიო ოკეა-

ნის დონე. 

კლიმატის გლობალური დათბობის ზემოქმედების შედეგად ბოლო 50 წლის გან-

მავლობაში საქართველოს ყველა დიდი მყინვარის ფართობი შემცირდა. ინტენსიურად 

მიდის ასევე პატარა მყინვარების დნობა. კვლევებმა აჩვენა, რომ ასევე შემცირდა მყინ-

ვარების რაოდენობაც. ფართობების და რაოდენობის შემცირება აღმოსავლეთ საქარ-

თველოში უფრო ინტენსიურია (საერთო ფართობი შემცირდა 47,3 პროცენტით, რაოდე-

ნობა შემცირდა 54,5 პროცენტით), ვიდრე დასავლეთ საქართველოში (საერთო ფართო-

ბი შემცირდა 27,4 პროცენტით, რაოდენობა შემცირდა 21 პროცენტით) 

პროგნოზების თანახმად, მომდევნო 25-30 წლის განმავლობაში, მუდმივი ყინვის 

ფართობი შემცირდება 10-18% -ით, ხოლო საუკუნის შუა ხანებისთვის -15-13%- ით. 

საქართველო კლიმატის ცვლილების შედეგებს ყოველდღიურად განიცდის  და 

მისი გავლენა ქვეყნის ეკონომიკასა და ადამიანების ცხოვრებაზე შემაშფოთებელია. 

კლიმატის ცვლილების ნეგატიურ შედეგებზე საუბრისას, აღსანიშნავია მთელი რიგი 

მოვლენები, რომელთაც ადგილი ქონდა ბოლო წლების განმავლობაში.  აღსანიშნავია 

ცნობილი ტრაგიკული მოვლენები თბილისში, 2015 წლის 13 ივნისს, როდესაც კლი-

მატის ცვლილებით გამოწვეულ კატასტროფას 20 ადამიანის სიცოცხლე შეეწირა.  

დედაქალაქში ახლახან გააქტიურებული მეწყერი საფრთხეს უქმნის რამდენიმე 

დასახლებულ პუნქტს და ათასობით ადამიანს.  

ტყის ხანძრებმა გამოიწვია ათასობით ჰექტარი ტყის საფარის განადგურება. 

თბილისში, სადაც CO2-ის კონცენტრაცია განსაკუთრებით მაღალია, მწვავედ დგას 

ჰაერის დაბინძურების პრობლემა. 

კლიმატის ცვლილება ცვლის ჩვენს ეკონომიკას, ჯანმრთელობას და საზოგადოე-

ბის ცხოვრებას სხვადასხვა გზით. მეცნიერები გვაფრთხილებენ, რომ თუ ჩვენ ვერ შევა-

ჩერებთ ტემპერატურის 1,5 გრადუსით მატებას, შედეგები შეიძლება იყოს დამღუპვე-

ლი. 

იმისათვის, რომ ყველასათვის ნათელი გახდეს, თუ რა შეიძლება გამოიწვიოს 1,5 

გრადუსით გლობალურმა დათბობამ, მეცნიერების მიერ დადებული იქნა შემდეგი  მო-

ნაცემები:  

• მაღალ ტემპერატურის, მყინვარების დნობის გამო  ზღვებსადა ოკეანეებში წყლის 

დონის მატება. 

• გაზრდილი ინტენსივიბა და სიხშირე არანორმალური კლიმატური პირობების,რო-

გორიცაა ქარიშხლები, წყალდიდობა, გვალვა; 

• ტერიტორიების გაუდაბნოება და პროდუქტიულობის შემცირება წყლის მარაგების 

ამოწურვის გამო. ამან, თავის მხრივ, შეიძლება გამოიწვიოს რეგიონული დაძაბუ-

https://www.ge.undp.org/content/georgia/ka/home/library/environment_energy/unfccc-fourth-national-communication.html


 

 

ლობის გაჩენა, არსებული კონფლიქტების გამწვავება; 

• ნაკლებად საიმედო და არაპროგნოზირებადი სეზონების გამო კულტურების და 

ზოგადად საკვების მარაგის გრძელვადიანი დაგეგმვის საფრთხე; 

• მარჯნის რიფების განადგურება ოკეანეებში წყლის გაზრდილი მჟავიანობის გამო 

და თევზჭერის ინდუსტრიის შემცირება; 

• ღირებული ჰაბიტატების, ბიომრავალფეროვნების, მნიშვნელოვანი ეკოსისტემებისა 

და სხვადასხვა სახეობების დაკარგვა გარემოს სწრაფად ცვალებად პირობებთან 

ადაპტაციის შეუძლებლობის გამო. 

სახეობებმა და ეკოსისტემებმა უკვე დაიწყეს რეაგირება კლიმატის ცვლილებაზე. 

მეცნიერებმა დააფიქსირეს ცვლილებები 420 ფიზიკურ პროცესებში, ბიოლოგიურ სახე-

ობებში და პოპულაციაში. მაგალითად, გადამფრენი ფრინველების სახეობებმა გაზა-

ფხულზე ადრე დაიწყეს ჩამოსვლა, მოგვიანებით კი შემოდგომაზე გაფრინდნენ, ბევრი 

ფრინველისა და ამფიბიის გამრავლების სეზონი უფრო ადრე დაიწყო. 

პრეინდუსტრიულ პერიოდთან შედარებით ორ გრადუსზე მეტი ტემპერატურის 

მატებით, სახეობების 30%-ზე მეტი გადაშენების პირას აღმოჩნდება იმის გამო, რომ მათ 

არ ექნებათ დრო, შეეგუონ ცვალებად პირობებს. მოხდება ზოგიერთი სახეობის ჰაბიტა-

ტების დეგრადაცია, შეიცვლება ეკოსისტემების შემადგენლობა და გეოგრაფიული გავ-

რცელება. 

ერთობლივი ძალისხმევის ეფექტურობისათვის, გაერომ შეიმუშავა კლიმატის 

ცვლილების ჩარჩო კონვენცია, რომლის თანახმადაც საქართველოს, როგორც ორგანი-

ზაციის ერთ-ერთ წევრს, აღებული აქვს შესაბამისი ვალდებულებები. 

2015 წელს პარიზის შეთანხმებამ გააერთიანა მსოფლიოს თითქმის ყველა ქვეყანა. 

200-მდე ქვეყნის წარმომადგენელმა დადო პირობა, რომ გლობალური დათბობის გამომ-

წვევი სათბური აირების ემისიებს შეამცირებდა. შეთანხმება ძალაში 2016 წლის 4 ნოემ-

ბერს შევიდა. 

პარიზის შეთანხმებიდან 6 წლის შემდეგ, ქვეყნები კვლავ შეიკრიბნენ გაეროს 

კლიმატის ცვლილების 26-ე კონფერენციაზე, COP26-ზე, გლაზგოში, შოტლანდია, გაერ-

თიანებული სამეფო, რათა ხელახლა გადაეხედათ შეთანხმებით დადებულ დაპირე-

ბებს. 

კონფერენციაზე სიტყვით გამოვიდა საქართველოს პრემიერ-მინისტრი, რომელ-

მაც აღნიშნა, რომ საქართველომ აიღო ვალდებულება 2030 წლისთვის სათბურის აირე-

ბის ემისიები 1990 წლის მაჩვენებელთან შედარებით ნახევარზე მეტით შეამციროს. 

ბოლო რამდენიმე წლის განმავლობაში საქართველომ გადადგა მნიშვნელოვანი 

ნაბიჯები ჩარჩოპირობების გასაუმჯობესებლად .  

მნიშვნელოვანია გვახსოვდეს, რომ კლიმატის ცვლილების ზემოქმედების არცერ-

თი სია არ შეიძლება იყოს ამომწურავი. ექსტრემალური სიცხის პერიოდები, სავარაუ-

დოდ, უფრო ხშირად მოხდება და უფრო მეტხანს გაგრძელდება, ხოლო ექსტრემალური 

ნალექები ბევრად უფრო ინტენსიური და ხშირი გახდება ბევრ რეგიონში. ოკეანეები გა-

აგრძელებს გათბობას და მჟავიანობას, ხოლო გლობალური ზღვის საშუალო დონე 

კვლავ იზრდება. და ეს ყველაფერი ერთად უკვე დაიწყო და გაგრძელდება კატასტრო-

https://unfccc.int/files/essential_background/background_publications_htmlpdf/application/pdf/conveng.pdf
https://unfccc.int/files/essential_background/background_publications_htmlpdf/application/pdf/conveng.pdf

Climate change is one of the biggest contemporary issues. We must not differentiate 

ecological and climatic problems from one another under any circumstances because they are the 

same. According to scientists’ judgments, the crisis is already here and the condition is worsening 

even more than specialists have assumed it would. Unfortunately, these changes endanger 

ecosystems and the fate of humanity. 

None of the regions of Georgia is protected from the disastrous outcome of climate change. 

The temperature rise is directly responsible for the degradation of the environment, natural 

disasters, economic shocks, non-protection of food and water, conflicts, and terrorism. Sea level is 

increasing, arctic glaciers are melting, coral reefs are dying, ocean acidification is increasing and 

forest fires are raging. It is clear, that a radically new approach is necessary. Since the results of the 

damage of climate change are irreversible, it’s time for crucial and collective action. 

As a result of global warming, in the last 50 years, the area of every big Glacier in Georgia 

has decreased. The small glaciers are also melting intensively. Research showed that the number of 

icecaps has diminished as well. The decrease of the areas and number of icecaps is more intensive 

in east Georgia. (the whole area has reduced by 47,3%, and the number of icecaps has declined by 

54.5%), than it is in west Georgia ( the whole area has reduced by 27,4 %, and the number of 

icecaps has declined by 21%). 

According to the forecast, in the next 25-30 years, the area of permanent glaciers has 

diminished by 10-18%, and in the middle of the century by 15-13%. 

Georgia is suffering daily from the results of climate change and its influence on the 

country’s economy and people’s lives is concerning. While talking about the negative outcomes of 

climate change, several events that occurred in recent years are worth mentioning. The common 

tragical events that happened in Tbilisi, in 2015 on 13th June, when 20 people died because of the 

disaster as the result of climate change, is noteworthy. 

In the capital city, the landslides that occur often recently endanger some populated places 

and thousands of people. 

Forest fires have destroyed thousands of forest cover. In Tbilisi, where the concentration of 

C02 is especially high, the problem of air pollution is dramatic. Climate change changes our 



 

 

economy, health, and social life in different ways. Scientists warn us, that if we do not stop the 

increase of temperature by 1.5 C, the outcomes will be destructive. 

It is important to remember that none of the lists of climate change effects can be fully 

comprehensive. The periods of extreme hot weathers, are likely to occur more often and will last 

longer, and extreme precipitation will take place more intensively in many regions  

 Oceans will continue warming and being acidified, and the average sea level is increasing 

again. All these together have already begun and will influence dramatically on people’s life. For 

the effectiveness of collaboration, The UNO has developed a Framework Convention on Climate 

Change, under which Georgia, as a member of the organization, has taken relevant responsibilities. 

Over the past few years, Georgia has taken significant steps to improve the conditions of the 

framework. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



დიდი  მეცნიერი  და საზოგადო მოღვაწე 

            

             პეპიოდული სამეცნიერო ჟურნალი  ,,AGRO-NEWS’’-ის სა-

რედაქციო კოლეგია ღრმა მწუხარებით იუწყება, რომ 2021 წლის 

12 ნოემბერს მოულოდნელად, 81 წლის ასაკში გარდაიცვალა სა-

ყოველთაოდ აღიარებული მეცნიერი და საზოგადო მოღვაწე, ჩვე-

ნი სამეცნიერო ჟურნალის სარედაქციო კოლეგიის დამფუძნებე-

ლი წევრი, საქართველოს მეცნიერებათა ეროვნული აკადემიის 

ნამდვილი წევრი, საქართველოს სოფლის მეურნეობის მეცნიერე-

ბათა აკადემიის საპატიო წევრი, აკადემიკოსი თენგიზ (გიზო) 

ურუშაძე და სამძიმარს უცხადებს მის ოჯახსა და მეგობარ კოლე-

გებს. 

              ბატონი თენგიზი დაიბადა 1940 წლის 14 იანვარს,  ქ. თბილისში,  ცნობილ    ოჯახში.  

მამა - თევდორე ურუშაძე, დედა - ნინო მშვნეირაძე ორივე  მეცნიერი, ინჟინერ - ქიმიკოსი, მეც-

ნერებათა დოქტორები ქიმიის მიმართულებით წარმატებით მოღვაწეობდნენ საქართველოს 

პოლიტექნიკურ ინსტიტუტში.  

            ბ-ნი თევდორე და ქ-ნი ნინო ყველაფერს აკეთებდნენ,  რომ მათ ერთადერთ ვაჟს კარგი 

განათლება მიეღო. 1957 წელს თენგიზმა ოქროს მედალის მიღებით დაამთავრა თბილისის ერთ 

- ერთი საშუალო   სკოლა, ამავე პერიოდში  მიიღო მუსიკალური განათლება.  

1963 წელს იგი წარჩინებით ამთავრებს  საქართველოს  სასოფლო - სამეურნეო  ინსტი-

ტუტის  სატყეო მეურნეობის ფაკულტეტს, 1967 წელს - ასპირანტურას, 1990  წელს კი - უცხო 

ენების ინსტიტუტს, ინგლისური ენის სპეციალობით.  

              შრომითი საქმიანობა სამთო  მეტყევეობის ინსტიტუტში  დაიწყო, იყო უმცროსი და  

უფროსი  მეცნიერ - თანამშრომელი,  ლაბორატორიის გამგე, 1982 წლიდან - საქართველოს სა-

სოფლო-სამეურნეო უნივერსიტეტის ნიადაგმცოდნეობის კათედრის გამგე, პროფესორი, პრო-

რექტორი, რექტორი,  ი. ჯავახიშვილის სახელობის თბილისის სახელმწიფო უნივერსიტეტის  

პროფესორი, ამავე უნივერსიტეტის ნიადაგმცოდნეობის და ნიადაგების გეოგრაფიის ლაბორა-

ტორიისა და კათედრის გამგე, 1992 წლიდან საქართველოს პრეზიდენტის მრჩეველია ეკოლო-

გიის საკითხებში. 

              ბ-ნი თენგიზ(გიზო) ურუშაძე 1967 წელს  მოსკოვში  (გეოგრაფიის ინსტიტუტი) დიდი 

წარმატებით, ფარული კენჭისყრით ერთხმად იცავს დისერტაციას,  გეოგრაფიის მეცნიერება-

თა კანდიდატის, ხოლო 1980 წელს ( მ. ლომონოსოვის სახელობის  სახელმწიფო უნივერსიტე-

ტი) - ბიოლოგიის მეცნიერებათა დოქტორის ხარისხის მოსაპოვებლად. 

             ბ-ნ თენგიზს 50 წელზე მეტი ხნის გამოცდილება ჰქონდა საბუნებილმეტყველო მეცნი-

ერებათა მიმართულებით, რომელიც მოიცავს ნიადაგმცოდნეობას, ეკოლოგიას, აგროეკოლო-

გიას და მეტყევეობას. იგი მშობლიურ და უცხო ენებზე გამოცემული 500-ზე მეტი სამეცნიერო 

ნაშრომის, 50 - ზე მეტი მონოგრაფიისა და სახელმძღვანელოს ავტორია. მისი  რედაქტორობით, 

1999 წელს  მომზადდა და გამოიცა საქართველოს ნიადაგების  (მასშტაბი 1 : 500 000)  რუკა.   

რუკის და მისი ლეგენდის  უნიკალურობა მდგომარეობს იმაში, რომ  მის შედგენაში WRB კლა-

სიფიკაციის გამოყენებამ შესაძლებელი გახადა გასაგები და აღქმადი ყოფილიყო  მსოფლიოში,  

ყველა შესაბამისი დარგის სპეციალისტისათვის.  2019 წელს ბ-ნი  თენგიზ ურუშაძის  რედაქ-

ტორობით  კვლავ გამოიცა საქართველოს ნიადაგების  რუკა ახალი რედაქციით.  

               ბატონი თენგიზ ურუშაძის რედაქტორობით  პრაქტიკულად პირველად მომზადდა 



და ქართულ და ინგლისურ ენებზე გამოიცა  "საქართველოს ნიადაგების წითელი წიგნი".  წიგ-

ნმა  2018 წლის  მსოფლიო საერთაშორისო კონგრესზე (რიო-დე-ჟანეირო) ფორუმის მონაწილე-

თა დიდი ინტერესი გამოიწვია.  

               საქართველოში მსოფლიოში პირველად იქნა შესწავლილი და გამოყოფილი ნიადაგის 

სამი ახალი ტიპი, რამაც მიიღო საერთაშორისო აღიარება და აისახა  რიგი ქვეყნების სახელ-

მძღვანელოებში (იაპონია, პოლონეთი, და სხვ.),  ამათგან ერთ-ერთის (ყვითელ-ყომრალი ნია-

დაგი) ავტორია აკადემიკოსი თენგიზ ურუშაძე. 

               ბ-ნი თენგიზ ურუშაძე საქართველოს საბუნებისმეტყველო მეცნიერების ევროპულ 

სივრცეში ინტეგრირების  ერთ - ერთი პიონერია.  ის,  სამეცნიერო იდეების გაცვლის მიზნით, 

უცხოელ კოლეგებთან ერთად სისტემატურად  აწყობდა  სამეცნიერო - პრაქტიკულ კონფერენ-

ციებს, ორგანიზებას უკეთებდა  საველე - პრაქტიკულ მეცადინეობებს და სემინარებს, ქართვე-

ლი და უცხოელი სტუდენტებისა და ახალგაზრდა მკვლევრების, ქართველი და უცხოელი  

მეცნიერების მონაწილეობით.  მსოფლიოში ცნობილი  ნიადაგმცოდნის, მსოფლიო ნიადაგ-

ცმოდნეთა საზოგადოების ექს პრეზიდენტის, პროფესორ  ვინფრიდ  ბლუმის (ავსტრია) შეფა-

სებით,   მუშაობის  ეს პრაქტიკა მრავალმხვრივ მნიშვნელოვანია  და   მეცნიერული  იდეების   

სიმბიოზის საუკეთესო მაგალითს  წარმოადგენს.  ბ-ნი თენგიზ ურუშაძის  გამოცდილება 

უცხო ქვეყნის შესამისი პროფილის არაერთ უნივერსიტეტში ინერგებოდა.  

                 ბ-ნი თენგიზ ურუშაძე ხშირად მონაწილეობდა საერთაშორისო სამეცნიერო კონფე-

რენციებზე უცხოეთში, კითხულობდა ლექციებს დრეზდენის (გერმანია), ვენის (ავსტრია) და 

ბრატისლავას (სლოვაკია) უნივერსიტეტებში. მისი ავტორობით  ან თანაავტორობით საზღვარ-

გარეთ გამოიცა 19 მონოგრაფია, მათ შორის   4  -  NOVA - სა  (აშშ)  და  Lambert - ის  (გერმანია) 

გამომცემლობებში. 

                აკადემიკოსი თენგიზ ურუშაძე  იყო საერთაშორისოდ  აღიარებული სპეციალისტი და 

ექსპერტი. ის მონაწილეობდა საერთაშორისო  შეთანხმებებში,  კონგრესებში,  კონფერნეციებ-

ში, სემინარებში, სამეცნიერო შეხვედრებში და მნიშვნელოვანი წვლილი შეჰქონდა ამ მიმარ-

თულებების განვითარებაში.  

                 ბ-ნი ტენგიზ ურუშაძის ასეთმა ავტორიტეტმა, მისმა დიდმა საერთაშორისო კავში-

რებმა არაერთ ქართველ სტუდენტს თუ მკვლევარს მისცა შესაძლებობა, ევროპის წამყვან უნი-

ვერსიტეტებში და სამეცნიერო დაწესებულებებში მიეღო განათლება ან დაუფლებოდა მეცნი-

ერების ამა თუ იმ დარგს. მის მიერ მომზადა მრავალი სპეციალისტი: ბაკალავრი, მაგისტრი, 29 

მეცნიერებათა კანდიდატი და დოქტორი. არის 70 - მდე დისერტაციის რეცენზენტი, ექსპერტი 

და ოპონენტი.  

  ბ-ნი თენგიზ ურუშაძე სისტემატურად მონაწილეობდა სხვადასხვა საგრანტო პროექ-

ტში (ადგილობრივი და საერთაშორისო), როგორც ხელმძღვანელი ან თანახელმძღვანელი. 

            ბ-ნი თენგიზი  იყო  საქართველოს მეცნიერებათა ეროვნული აკადემიის აკადემიკოსი, 

ამავე აკადემიის ეკოლოგიური უსაფრთხოების კომისიის თავმჯდომარე;  საქართველოს სოფ-

ლის მეურნეობის მეცნიერებათა აკადემიის საპატიო აკადემიკოსი;  საქართველოს საინჟინრო 

და ეკოლოგიის  საერთაშორისო აკადემიიების აკადემიკოსი;  ბარსელონის მეცნიერების და ხე-

ლოვნების სამეფო აკადემიის (ესპანეთი) და კატალონიის ვეტერინარული მეცნიერების აკადე-

მიის (ესპანეთი) წევრ -კორესპონდენტი;  საქართველოს ნიადაგმცოდნეთა საზოგადოების,  იუ-

ნესკოს პროგრამის „ადამიანი და ბიოსფერო“ (მაბ)  საქართველო ეროვნული კომიტეტის და 

ასოციაცია „ძელქვა“ - ს  პრეზიდენტი;  საერთაშორისო  ჟურნალ „Annals of Agrarian Science“-ის 

მთავარი რედაქტორი, ჟურნალ „აგრარულ მეცნიერებათა პრობლემები“- ს  მთავარი რედაქტო-



რის მოადგილე; „საქართველოს ეროვნული აკადემიის ბიულეტენის“,  ჟურნალების:  „საერთა-

შორისო  წერილები საბუნებისმეტყველო მეცნიერებებში“ (შვეიცარია);  „ჩილეს ჟურნალი სოფ-

ლის მეურნეობაში“ (ჩილე),  „ქიმიის და გარემოსდაცვითი კვლევები“ (ინდოეთი),  „არქივი აგ-

რონომიასა და ნიადაგმცოდნეობაში“ (გერმანია), რედკოლოგიის წევრი;  სომხეთისა  და აზერ-

ბაიჯანის სასოფლო - სამეურნეო აკადემიის საპატიო  დოქტორი. 

             2018 წლის 16 აგვისტოს რიო–დე–ჟანეიროში (ბრაზილია), ნიადაგმცოდნეთა 21-ე მსოფ-

ლიო კონგრესზე ბ-ნ თენგიზ ურუშაძე ფარული კენჭისყრით აირჩიეს მსოფლიო ნიადაგმცოდ-

ნეთა კავშირის  საპატიო წევრად. კონგრესს ესწრებოდა მსოფლიოს 145 ქვეყნის 7 500 დელეგა-

ტი. ეს პატივი 1924 წლიდან დღემდე წილად ხვდა სულ 92 ცნობილ მეცნიერს, ძალიან საპატი-

ოა ასეთი დიდი დაფასება საერთაშორისო არენაზე, აღსანიშნავია რომ თენგიზ ურუშაძე არის 

პირველი ცნობილი ქართველი მეცნიერი ამ დარგში ვისაც ეს უდიდესი პატივი ერგო წილად. 

მნიშვნელოვანია აღინიშნოს რომ მსოფლიო ნიადაგმცოდნეთა კავშირის წევრთა რაოდენობა 

აღწევს 60 000. ბ-ნი თენგიზი  დაჯილდოებული იყო  ღირსების ორდენით და იყო საქართვე-

ლოს დამსახურებული მეტყევე,  სახელმწიფო პრემიის ლაურეატი. 

               81 წლის ღვაწლმოსილი მეცნიერი,  მიუხედავად დიდი ტრაგედიისა (რამდენიმე 

წლის წინ   ერთადერთი ვაჟი ალექსანდრე დაეღუპა) თავისი მწუხარებით, რომ ვინმეს დის-

კომფორტი არ შექმნაოდა, ყოველთვის ინარჩუნებდა გარეგნულ სიმშვიდეს,  ყველას თბილად 

ხვდებოდა: ვის რჩევას აძლევდა და ზოგსაც კიდევ პრობლემას უგვარებდა. ამიტომ ყველას უყ-

ვარდა და  ეიმედება იგი. თუმცა მისი სევდანარევი   ღიმილი თავის სათქმელს მაინც ამბობდა... 

              ბატონი თენგიზის გარდაცვლილი  შვილი, ალექსანდრე (სანდრო) საქართველოში ერთ 

- ერთი ყველაზე ახალგაზრდა პროფესორი,  ვ. გულისაშვილის სახელობის სამთო - მეტყევეო-

ბის ინსტიტუტის დირექტორი, საერთაშორისო არასამთავრობო ორგანიზაციის - „გლობალუ-

რი სატყეო კოალიცია“  გამგეობის წევრი  იყო,  იგი სატყეო მეცნიერებაში აგრომეტყევეობის 

ახალი მიმართულების ფუძემდებელი და სახელმძღვანელოს ავტორი იყო. 

                ბ-ნ თენგიზს ურუშაძეს ჰყავს საუკეთესო  ოჯახი.  

მეუღლე, კეთილშობილებითა და ღირსებით გამორჩეული ქალბატონი მედეა ჩახვაძე,  ცნობი-

ლი მუსიკოსი - ვიოლონჩელისტია.   მიუხედავად წარმატებული კარიერისა, როგორც თბ-ნი 

თენგიზ  (გიზო) ურუშაძე აღნიშნავდა: „როცა მედეამ  შეამჩნია,  რომ მხარდაჭერა მჭირდებო-

და,  საყვარელ საქმეს, ჩემი თანადგომა არჩია, ასე გრძელდება დღემდე,  მედეა ყველა ჩემი წარ-

მატების ძირითადი შემომქმედია“-ო. 

               ალექსანდრე ურუშაძის მეუღლე , დარეჯან  ჩხეტიანი,  საქართველოს ბუნების დაცვი-

სა და სოფლის მეურნეობის სამინისტროში მუშაობს,  ამასთან,  მეუღლის  მშობლების მხარდა-

ჭერით, ღირსეულ მემკვიდრეებს - გიზისა და დავითს უზრდის  ურუშაძეების ოჯახს.   

ბატონი თენგიზის ქალიშვილი  თეო, სახელოვანი მამის კვალს გაჰყვა. ის არის სოფ-

ლის მეურნეობის მეცნიერებათა დოქტორი, პროფესორი, საქართველოს აგრარული უნივერ-

სიტეტის, აგრარული და საბუნებისმეტყველო მეცნიერებების სკოლის დეკანი, მრავალი სამეც-

ნიერო შრომის ავტორი, ზრდის ქალ-ვაჟს, თეკლასა და გიორგი გურგენიძეებს. 

 მინდა ავღნიშნო ბ-ნი თენგიზის (გიზო) ურუშაძის დიდი მეცნიერისა და მასწავლებ-

ლის დამოკიდებულება ახალგაზრდა თაობისადმი,რომელიც  საველე სკოლის სახით კოლეგი-

ალური თანადგომისა და ურთიერთ პატივისცემის მაგალითს გამოხატავდა. მან  შემოიღო და 

დაამკვიდრდა,, ნიადაგმცოდნეობის’’ სტუდენთა რესპუბლიკური ოლიმპიადების მოწყობა და 

ჩატარება. მნიშვნელოვანი სწავლების მეთოდით გამოირჩეოდა საქართველოს  რეგიონებში 

,,ზაფხულის საველე სკოლა’’ და სხვა. 



               გულისტკივილით ვემშვიდობები ქართველი ერის ღირსეულ შვილსა და საერთაშო-

რისო დონის მეცნიერს ჩემი სადოქტორო დისერტაციის სამეცნიერო ხელმძღვანელს  ბატონ 

თენგიზ(გიზო) ურუშაძეს.  

 

 

        როზა ლორთქიფანიძე  

სოფლის მეურნეობის მეცნიერებათა დოქტორი აწსუ-ს პროფესორი,   

პერიოდული სამეცნიერო ჟურნალ  ,,აგრო-NEWS’’ -ს მთავარი რედაქტორი 

 
 

 

 

 

 

 

 

 

 

 

 

მეცნიერ მკვლევარი და პედაგოგი 

ნინო ავალიშვილი 

 

             ქალბატონი ნინო  იყო, გარეგნობით მშვენიერი მაღალი 

ინტელექტის მქონე   პიროვნება, ერთგული მეგობარი, რომელიც 

თავისი გამორჩეული სამეცნიერო -პედაგოგიური  მოღვაწეობით,  

მისი გარდაცვალების შემდეგ ჩვენს ცრემლიან თვალებში და  

მწუხარე მოგონებებში გადასახლდა.  

             ქ-ნი ნინო, აფხაზეთიდან დევნილობით გამოწვეულ ყვე-

ლანაირ მდგომარეობას, წინააღმდეგობით სავსე ამქვეყნიური ყო-

ფითი პირობების გადალახვას სხარტი გონებით მოფიქრებული 

ლამაზი იუმორით ახალისებდა.  

            ქ-ნმა ნინომ ამ ქვეყნად  აქტიური სამეცნიერო და საზოგა-

დოებრივი საქმიანობით იცხოვრა. აღსანიშნავია მისი მაღალი პა-

სუხისმგებლობით დამოკიდებულება: საუნივერსიტეტო, რეს-

პუბლიკური და საერთაშორისო კონფერენციების, სიმპოზიუმებისა და ოლიმპიადების იდე-

ურ, ორგანიზაციურ და საგამომცემლო მასალის მომზადებისას. ამ დროს იგი ყოველთვის იყო 

საორგანიზაციო კომიტეტის აქტიური წევრი.  იყო მრავალი ბაკალავრის,  მაგისტრის სამეცნი-

ერო ხელმძღვანელი.   

            ქ-ნი  ნინო იყო პერიოდული სამეცნიერო რეფერირებადი ჟურნალ ,,აგრო-NEWS’’-ერთ-

ერთი დამფუძნებელი, დღემდე სარედაქციო კოლეგიის წევრი და ,,სწავლული მდივანი’’ -ამ 

გამოცემით ჟურნალის სარედაქციო კოლეგია და მრავალი ავტორი პატივს მიაგებს მის ნათელ 

ხსოვნას. 

             ქ-ნი ნინო დაიბადა 1970 წლის 21 აგვისტოს ქუთაისში - საქართველოს სუბტროპიკული 

მეურნეობის ინსტიტუტის თანამშრომლების: 

მამა -ბ-ნი, ავზარი ავალიშვილის და  დედა-ქ-ნი, ნანო ბოლქვაძე-ს ოჯახში. 



 ქ-ნი ნინო 1976 წელს  შევიდა ქ. სოხუმის  კომაროვის სახელობის 19-ე სკოლაში, რომელიც 

დაამთავრა 1987 წელს, ამავე წელს ჩააბარა გამოცდები საქართველოს სუბტროპიკული მეურ-

ნეობის სახელმწიფო ინსტიტუტში სუბტროპიკული მეურნეობის ფაკულტეტზე, რომელიც 

დაამთავრა 1992 წ-ს წარჩინებით. 

             მან მომავალი საქმიანობა,  სამეცნიერო-პედაგოგიური მიმართულებით  სწავლის გაგ-

რძელებას დაუკავშირა და 1994-95 წელს  მუშაობა დაიწყო საქართველოს  სუბტროპიკული მე-

ურნეობის ინსტიტუტში ,, მემცენარეობის სელექციისა  და   გენეტიკის კათედრაზე-ლაბორან-

ტად.  1995-97 წლებში იყო ამავე კათედრის უფროსი ლაბორანტი და ,, მაძიებელი’’. 

             2004 წელს ქ-ნმა ნინომ წარმატებით დაიცვა დისერთაცია და მიენიჭა სოფლის მეურნე-

ობის მეცნიერებათა კანდიდატის სამეცნიერო ხარისხი, ხოლო 2005 წ-ს 26 ივლის- დოქტორის 

აკადემიური ხარისხი. 

             საქართველოს სუბტროპიკული მეურნეობის სახელმწიფო  უნივერსიტეტ 2011 - 2015 

წლებში აკაკი წერეთლის სახელმწიფო უნივერსიტეტთან შეერთების შემდეგ, მუშაობა გააგ-

რძელა აგრონომიულ მეცნიერებათა დეპარტამენტის აისტენტ პროფესორის თანამდებობაზე. 

            ქ-ნი ნინო  2015 წლიდან გარდაცვალებამდე მუშაობდა აკაკი წერეთლის სახელმწიფო 

უნივრსიტეტის აგრარული ფაკულტეტის -აგრონომიულ მეცნიერებათა დეპართამენტის ,,ა-

სოცირებული პროფესორის ‘’ თანამდებობაზე. 

            ქ-ნმა ნინომ მნიშვნელოვანი სასწავლო-სახემძღვანელო ბაზა შექმნა აგრონომებისათვის- 

შეადგინა ,,სასწავლო კურსის სილსბუსი და სახელმძღვანელო,,გეოლოგია ნიადაგმცოდნეო-

ბის საფუძვლებით’’, თანაავტორია რვა სასწავლო კურსის სილაბუსის, გამოქვეყნებული აქვს 

40-მდე სამეცნიერო ნაშრომი. მათი უმრავლესობა თანამედროვე კვლევის მეთოდებით ნია-

დაგწარმომქმნელი ქანის   მდგომარეობისა და აგროლანდშაფტის  პირობებს წარმოადგენს. 

           ქ-ნმა ნინომ მნიშვნელოვანი  წვლილი შეიტანა აგრონომიულ მეცნიერებათა დეპარტა-

მენტის  მოპოვებულ სამეცნიერო-საგრანტო პროექტების შედგენასა და შესრულებაში. მისი სა-

მეცნიერო ხედვა და პრაქტიკაში  გამოყენების ანალიზი დამაჯერებლად აისახებოდა შედეგზე. 

იგი თითქმის ყველა სამეცნიერო კვლევის პროცესში იყო  გამორჩეულად  პროფესიული თვალ-

თახედვით ჩართული და ლაბორატორიული კვლევის საფუძველზე აკეთებდა დასკვნას.  

           ქ-ნი ნინო განსაკუთრებულად გამოყოფდა სასწავლო ლაბორატორის მოწყობის პროცეს  

და სიხარულით ატარებდა  სტუდენტებთან მეცადინეობას ფოტოსპექტული აპარათით , ნია-

დაგის ანალიზის  მეთოდების სწავლებით. 

ქ-ნ ნინოს ერთ-ერთ შრომატევად საქმეს რეფერირებადი პერიოდული სამეცნიერო 

ჟურნალ ,,აგრო-NEWS“-ის საგამომცემლოდ მომზადება იყო, იგი როგორც ,,სწავლული მდივა-

ნი’’ ყველა სტატიის გადამოწმებას რეცენზეტიდან მოსული დასკვნის შემდეგ სარედაქციო კო-

ლეგიას გამოქვეყნებისათვის აცნობდა. მისი განათლებისა და მაღალი კულტურის დონე მი-

სადმი პატვისცემასა და სიყვარულს  იმსახურებდა სარედაქციო კოლეგების წევრებისაგან.  

            ქ-ნი ნინო იყო აქტიური საზოგადო მოღვაწე,  მისი საქმიანობა არასამთავრობო ორგანი-

ზაციებთან  მხოლოდ წევრის სატატუსით არ შემოიფარგლებოდა, იგი იყო ,,იმერეთის აგროე-

კოლოგიური ასოციაციის ,, ეკო და აგრო ტურიზმის’’- დირექტორი; იყო ,,საქართველოს ნია-

დაგმცოდნეთა საზოგადოების’’ წევრი; ,,საქართველოს თავად-აზნაურთა ქუთაისის დარბა-

ზის’’ წევრი  და  სხვა. ყველგან  იგი  პროფესიული ცოდნითა და გამოცდილებით იყო ჩართუ-

ლი. 

            ქალბატონმა ნინომ დაგვიტოვა მისი ხსოვნისადმი პატივისცემა და მასთან  მეგობრობი-

სა და თანამშრომლობის საუკეთესო მოგონებები.  



ქ-ნ ნინოს  ჰყავს: და, ქ-ნი ნათია ავალიშვილი  აკაკი წერეთლის სახელმწიფო უნი-

ვერიტეტის თანამშრომელი;  

ქ-ნ ნინოს ჰყავს : მეუღლე- ოთარ მურადაშვილი 

ქ-ნ ნინოს ჰყავს შვილი ი ო ა ნე   მურადაშვილი, რომელსაც  დედამ  თავისი სი-

ცოცხლე აჩუქა და ამ ქვეყნად დედობის  მისია დაასრულა  ,,კოვიდი’’ ვირუსის გართუ-

ლებული ფორმის შედეგად.  

  

                                              პროფესორი: როზა ლორთქიფანიძე 

                                              ასოცირებული პროფესორი: მაკა ყუბანეიშვილი 

                                ასოცირებული პროფესორი: ნუნუ ჩაჩხიანი- ანასაშვილი 

 

 

 

 

 

  



ავტორთა საყურადღებოდ 
 

ჟურნალი “აგროNews” არის საერთაშორისო სტანდარტის ნომრის მქონე (ISSN 2346-8467) რეცენზირებადი  და რეფე-

რირებადი სერიული გამოცემაა, რომელიც ბეჭდავს მნიშვნელოვან გამოკვლევათა შედეგებს აგრარულ, ჰუმანიტარულ, 

ეკონომიკურ, ქიმიურ, საინჟინრო, ტექნოლოგიურ, ბიოლოგიურ და მომსახურების სფეროს მეცნიერებათა დარგებში. ჟურ-

ნალი გამოიცემა წელიწადში ერთჯერ. ჟურნალში დაბეჭდილი სტატიები წარმოადგენს საერთაშორისო დონის ნაშრომებს.  

ჟურნალის დანიშნულებაა მეცნიერების განვითარების ხელშეწყობა, მეცნიერებათა და სპეციალისტთა მიერ მოპო-

ვებული ახალი მიღწევების, გამოკვლევათა მასალებისა და შედეგების ოპერატიული გამოქვეყნება. 

სტატიები გამოსაქვეყნებლად მიიღება ქართულ, რუსულ ან ინგლისურ ენებზე (ავტორის სურვილისამებრ, ქვეყ-

ნდება ორიგინალის ენაზე), სტატიის ავტორთა რაოდენობა ხუთს არ უნდა აღემატებოდეს. 

სამეცნიერო სტატიების გაფორმება უნდა მოხდეს შემდეგი წესის მიხედვით: 

➢ სტატიის მოცულობა არ უნდა იყოს 3 გვერდზე ნაკლები და 10 გვერდზე მეტი (A4 ფორმატის ქაღალდის 1,15 ინტერვა-

ლით ნაბეჭდი, მინდვრები ზევით 3 სმ, ქვევით – 2,5 სმ, მარცხნივ – 2,5 სმ, მარჯვნივ - 2 სმ, აბზაცი – 1 სმ, გადატანებისა 

და გვერდების ნუმერაციის გარეშე) ნახაზების, გრაფიკების, ცხრილების, რეზიუმეების და ლიტერატურის ჩამონათვა-

ლის ჩათვლით; 

➢ სტატია შესრულებული უნდა იყოს ტექსტურ რედაქტორ Word-ში; 

➢ ქართული ტექსტისათვის გამოყენებული უნდა იქნეს შრიფტი – Sylfaen, 11 pt; 

➢ ინგლისური და რუსული ტექსტისათვის შრიფტი – Times New Roman, 11 pt; 

➢ სტატიის სათაური 14 pt; Bold; 

➢ მარცხნივ სტრიქონის გამოტოვებით – ავტორ(ებ)ის სახელი და გვარი 12 pt; Bold; 

➢ მარცხნივ ქვედა სტრიქონზე - სამეცნიერო ხარისხი, წოდება, სამუშაო ადგილი, ქალაქი, ქვეყანა; 12 pt;  

➢ ორი სტრიქონის გამოტოვებით - სტატიის ანოტაცია 10 pt; ინტერვალით 1,0 და დახრილი შრიფტით ნაბეჭდი (არაუმე-

ტეს 500 ნაბეჭდი ნიშნისა, არაუმცირეს 200 ნაბეჭდი ნიშნისა); 

➢ სტრიქონის გამოტოვებით - საკვანძო სიტყვები (არაუმცირეს 4 სიტყვისა, ქართულად და უცხო ენაზე); 

➢ სტრიქონის გამოტოვებით – სტატიის შინაარსი; 

➢ ორი სტრიქონის გამოტოვებით – გამოყენებული ლიტერატურის ჩამონათვალი; (ავტორ(ებ)ის გვარი ინიციალებით - 

ნაშრომის სათაური - “გამომცემლობა”; ქალაქი; წელი; გვერდების რაოდენობა; ილუსტრაცია); 

➢ სტრიქონის გამოტოვებით – რეზიუმე (Abstract) ინგლისურ ენაზე, რომელიც უნდა შეადგენდეს სტატიის ნახევარს ქარ-

თულ და რუსულ ენოვანი ტექსტებისათვის (სტატიის სათაური 14 pt; Bold ავტორ(ებ)ის სახელი და გვარი 12 pt; Bold; 

სამეცნიერო ხარისხი, წოდება, სამუშაო ადგილი, ქალაქი, ქვეყანა; 12 pt; ტექსტის შრიფტი 11 pt;); 

➢ სტატიაში ნახაზები და საილუსტრაციო მასალები ჩასმული უნდა იყოს JPEG ან BMP ფორმატით; 

➢ მათემატიკური ფორმულები აკრებილი უნდა იყოს რედაქტორ Equation-ის გამოყენებით; 

➢ ავტორ(ებ)ი პასუხს აგებს სტატიის შინაარსსა და ხარისხზე. 

➢ ერთი ავტორის მიერ წარმოდგენილი სტატიების რაოდენობა არა უმეტეს 3-ისა; 

➢ რეცენზირება მოხდება რედკოლეგიის მიერ და გამოქვეყნდება მათივე გადაწყვეტილებით. 

გამოსაქვეყნებელი სტატია რედაქციაში წარმოდგენილი უნდა იყოს ელექტრონული (ნებისმიერ მატარებელზე) სახით.  

ჟურნალის ბეჭდვა ხორციელდება ავტორთა ხარჯებით. 

სტატიის ერთი გვერდის ღირებულება შეადგენს 7 ლარს. ამ საფასურში შედის ჟურნალის ერთი ეგზემპლიარი. 

 

თანხის გადახდა მოხდება “თიბისი” ქუთაისის ფილიალში, ანგარიშზე  
GE63TB7524336080100002 

დამატებითი ინფორმაციისათვის მოგვმართეთ მისამართზე:  

4600, ქუთაისი, შერვაშიძის 53.  

მთავარი რედაქტორი: ლორთქიფანიძე როზა 

ტელ.:  599 23 64 79; 577 28 28 54      

E-mail: Roza.lortkipanidze@atsu.edu.ge;   

swavluli mdivani: სანთელაძე ნატალია 

ტელ.:  574 84 82 82 
            E-mail: natalia.santeladze@ atsu.edu.ge 

 

ყურადღება!!! გადახდილი ქვითრის ელექტრონული ვერსია იგზავნება სტატიასთან ერთად შემდეგ მისა          

მართზე 

E-mail: agronews2016@gmail.com ვებ გვერდი: iaa.com.ge 

 

 

 

Requirements ! 

 

 
  Journal “agroNews” is  an international (ISSN2346-8467) refereed, peer-reviewed periodical publication. 

Outcomes of recent researches are published in the journal. Fields: Agriculture, Humanities, Economics, Chemistry, 

Technology, Engineering, Biology and Consumers Services. It is published once a year. Articles published in the 

journal are internationally recognized. The journal aims at contributing the development of science and promoting 

scientists of different fields by immediate publication of their researches and recent findings.   

  Articles will be submitted either in Georgian, Russian or in English (if desired, article can be published in 

original language), summaries must be in two languages (Russian, English). Number of authors is limited to five.   

 

Length and Substance:  

- Number of pages ranges between 3 and 10. (A4 ; 1,0 -spacing, fields:  up 3 cm, down _ 2,5 cm, left_ 2,5 cm, 

